
Ya'a tse'e je mumejtsk nak
juu've'e je Juan jyaay

Ku je Juan dunuja'yi to'k je ta'axtajk maat je
y'onukta

1 Ats, je maj O6nuk, to'k juu' ve'e je
jaanchja'vivatajk dunuvinténip, mayam atse'e
je Dios ntuknukexta je uts je tsa'a maat je y'onukta
juu' atse'e ooy ntuntsojktup. Ax ka atsjyapts
miitse'e ntsojktup, mtsojkjuduvapts miits je'e
ve'e nyjom pan pan jatye'e dunuja'vidup je tyuv
je'e.

2 Je'e kajx tse'e nnachgjkumjada kuxe'e yam
nja'vin kajxmamda y'it je tyuv je'e jets xa'ma
kajxts je'e ve'e yam nja'vin kajxmamada y'ijtnit.

3 Je Dios Tee' jets je Jesucristo, je Nte'yam
je y'Onuk, je'e tse'e xkunoo'kxumdap jetse'e
n'ijtumdinit je tyukmo'tun maatta je y'oy joot
maatta, ve'em tse'e n'ijtumdinit je tyuv je'e maat
je tsojkun maat.

4 Qoy xa atse'e ntuntukxoonduk ku atse'e
nnujava jets jeme'e je m'Onukta juu' ve'e
dupanajkxtup je tyuv je'e, ve'em ax jo'n je Dios
Tee' xtukpava'numdi.

>Axje'e kajxtse'e, va'an tse'e dunachojkumjada
to'k jado'k. Ax je pava'nun juu' ats miitse'e
ntuknuja'yidup, ka nam pava'nunapts je'e ve'e, je
pava'nun je'e ve'e juu' ve'e je Maja Vintsan kyojts
ku ve'e yak'ixpajk'ukvaajii.

6 Pan nachojkumjudup tse'e to'k jado'k,
nkutyo'numdup tse'e je Nte'yvam je pyava'nun.
Ax je'e je pyava'mun, je'ets je'e ve'e jetse'e
nnachojkumjadat to'k jado'k, ve'em ax jomn
Xnujavada van'itani ku ve'e X'amotunajx'ukvaandi
je Nte'yam je y'ayook.

Je'e pan panjatye'e je jayu duvin'aa'ndup

7 May xa ve'e y'itta yaja naxviijn pan pan
jatye'e je jayu duvin'aa'mdup, vaandupts je'e
ve'e jets ka'a ve'e je Jesucristo jyayuvimpijt.
Vin'aa'mpats je'e ve'eda pan pan jatye'e ve'em
vaandup, cho'oxpajktupts je'e ve'e je Cristo.

8 Nay'ix'itjada kux ku ve'e mkato'nuxjadat juu'
ve'e mtoondup, je'e tse'e mtdndap jetse'e pu'uk
avaada xjayejptinitje y'oyje'ejuu' ve'e je Nte'yam
mtukmutsojkjudup.

9 Pan pan xa ve'e duyaknuyojkip je Cristo
je y'ixpajkun jetse'e je jayu dutuk'ix ax jo'n
dukapaa'ty dukah'akeega maat je kats je ayook
juu' ve'e je Cristo yaktaan, ka'ats je'e ve'e jem
jya'vin kajxm je Nte'yam. AX pan pan tse'e je jayu
dutuk'ixp juu' ve'e je Cristo kyojts, jemts je'e ve'e
jya'vin kajxm y'itta je Dios Tee' jets je y'Onuk.

10 Pan jem xa ve'e juu' ve'e mku'ixjudup
jetse'e je jayu dukatuk'ix ya ixpajkun, ka'a
tse'e xkuvaktat jemm mtak'am jets ni ka'a tse'e
x'oyvinkukojtsiduvat.

11 Kux pan pan xa ve'e du'gyvinkukojtsip,
tyukmaattuumpts je'e ve'e je kyo'oy je'e.

Ku je Juan kyojtskukajxini
12 Jep xa ve'e may viijn juu' ats miitse'e
kunjaa'ktuknuyja'yidi, ax ka'ats atse'e yap

nak kujxp nja'ava'ain kux ntsajkp atse'e jets
ats miitse'e najkx nku'ixta jetse'e aviinm
ah'am nmukdtstat, ve'eme'e pu'uk avaada
nxoojntkumdat.

3Jen'utsamdajentsa'aamdajuu've'eje Nte'yam
vyinkoon, je'e je y'Onukta tse'e mkejxuxjudup
mayam je Dios. Amén.

Ya’a tse’e je nam kojtstan juu’ ve’e je
Nte’'yam_ xyaktaajnjimdu je nMaj

